
REPUBLIKA E SHQIPERISE

KOMISIONI QENDROR I ZGJEDHJEVE

V E N D I M
PËR SHQYRTIMIN E ANKIMIT ADMINISTRATIV TË PARTISË “LISTA E BARABARTË” NR.5226 PROT., DATË 24.07.2017
Komisioni Qendror i Zgjedhjeve në mbledhjen e datës 31.07.2017, me pjesëmarrjen e: 

Klement
ZGURI


Kryetar


Denar

BIBA


Zv/Kryetar

Bledar

SKËNDERI
          Anëtar

Edlira

JORGAQI

Anëtare

Gëzim

VELESHNJA

Anëtar

Hysen

OSMANAJ

Anëtar

Vera

SHTJEFNI

Anëtare 

Shqyrtoi çështjen me 

OBJEKT: 
         Shqyrtimin e ankimit administrativ të Partisë “Lista e Barabartë” nr.5226 prot.,   

                              datë 24.07.2017.
BAZË LIGJORE:     
Neni 23, pika 1, germa a dhe neni 94, pika 4 i të Ligjit nr. 10019, datë 
                             29.12.2008 “Kodi Zgjedhor i Republikës së Shqipërisë”, i ndryshuar dhe 
                             ligji nr.44/2015 “Kodi i Procedurave Administrative në Republikën e 
                             Shqipërisë”
KQZ pasi shqyrtoi dokumentacionin e paraqitur dhe dëgjoi diskutimet e përfaqësuesve te partive politike, 

V Ë R E N

Subjekti zgjedhor Partia “Lista e Barabartë” e cila mori pjesë në zgjedhjet e përgjithshme për Kuvendin e Shqipërisë zhvilluar më date 25 Qershor 2017, ka depozituar pranë Komisionin Qendror të Zgjedhjeve ankimin administrativ me nr.4965 Prot., datë 10.07.2017 me objekt:

1. Kundërshtimin ndaj veprimit tjetër administrativ që konsiston në mosdhënien prej KQZ, subjektit zgjedhor Partia “Lista e Barabartë (LIBRA), të kopjes të regjistrimit filmik të numërimit dhe vlerësimit të fletëve të votimit për të gjitha QV e Zonës Zgjedhore të Qarkut Tiranë.
2. Konstatimin e faktit se materiali zgjedhor, kopja e riprodhuar nga KQZ, dhënë këtij subjekti “Lista e Barabartë (LIBRA)”, e regjistrimit filmik të procesit të numërimit dhe vlerësimit të fletëve të votimit, për shumë QV të Zonës Zgjedhore, Qarku Tiranë, është jo vetëm e një cilësie shumë të dobët që e bën objektivisht të pamundur identifikimin e votës nëpërmjet këtij regjistrimi filmik, por edhe se ky regjistrim filmik rezulton i dëmtuar, pasi nuk pasqyron në mënyrë integrale dhe të pandërprerë për secilën QV, procesin e numërimit dhe vlerësimit të votave nga GNV, duke filluar që nga moment i hapjes së kutisë së votimit, administrimit të Procesverbalit të Mbylljes së Votimit, vendosjes mbi tavolinë të fletëve të votimit me pjesën e pasme të fletës së tyre, e deri në momentin e vlerësimit të fletës së fundit të votimit për secilin subjekt zgjedhor dhe plotësimin nga GNV të Tabelës së Rezultateve për QV.

3. Vendosjen nga KQZ të sanksioneve administrative dhe bërja e kallëzimit me shkrim në organet e ndjekjes penale për shkak se subjektit zgjedhor “Lista e Barabartë (LIBRA)”, nuk iu dha brenda afatit të ushtrimit të së drejtës së ankimit, i gjithë materiali zgjedhor i kërkuar, kopja e riprodhuar e regjistrimit filmik të numërimit dhe të vlerësimit të fletëve të votimit për çdo QV të Zonës Zgjedhore të Qarkut Tiranë, apo edhe për shkak se një pjesë e këtij materiali zgjedhor të dhënë këtij subjekti rezultonte i dëmtuar, pasi nuk pasqyronte në mënyrë integrale dhe të pandërprerë për secilën QV, procesin e numërimit dhe vlerësimit të votave nga GNV, duke filluar që nga momenti i hapjes së kutisë së votimit, administrimit të Procesverbalit të Mbylljes së Votimit, vendosjes mbi tavolinën e numërimit të fletëve të votimit nga pjesa e pasme e fletës, deri në momentin e vlerësimit të fletës së fundit të votimit për secilën subjekt zgjedhor dhe plotësimin nga GNV të Tabelës së Rezultateve për QV.

4. Vënien në dispozicion të subjektit zgjedhor “Lista e Barabartë (LIBRA)” të kopjes së riprodhuar të padëmtuar dhe të pandërprerë të regjistrimit filmik të numërimit dhe vlerësimit të fletëve të votimit për çdo QV të Zonës Zgjedhore të Qarkut Tiranë, në mënyrë që të pasqyrojë pa ndërprerje për secilën QV procesin e numërimit dhe vlerësimit të votave, duke filluar që nga moment i hapjes së kutisë së votimit, administrimit të Procesverbalit të Mbylljes së Votimit, vendosjes mbi tavolinën e numërimit të fletëve të votimit nga pjesa e pasme të fletës së tyre, numërimit të fletëve të votimit nga pjesa e pasme të fletës së tyre e deri në momentin e vlerësimit të fletës së fundit të votimit për secilën subjekt zgjedhor dhe plotësimin nga GNV të Tabelës së Rezultateve për QV.
Në ankesën e paraqitur nga subjekti zgjedhor Partia “Lista e Barabartë” pretendon se:

1. Materiali i regjistrimit filmik është i dëmtuar pasi për shumë QV të zonës zgjedhore qarku Tiranë, nuk pasqyron në mënyrë integrale dhe të pandërprerë procesin e numërimit dhe vlerësimit të votave nga GNV, duke filluar që nga momenti i hapjes së kutisë së votimit, administrimit të procesverbalit të mbylljes së votimit, pasqyrimin e fletës së votimit në pjesën e pasme deri në momentin e plotësimit të Tabelës së Rezultateve për QV. 
Ky fakt konstatohet për kutitë e votimit të QV-ve të mëposhtme:
QV nr.2047/3, QV nr. 2042 (ZAZ nr.28)

QV nr.1602, (ZAZ nr.30)

QV nr.1860, QV nr. 1681, QV nr. 1683  (ZAZ nr.31)

QV nr.1736, QV nr. 1786 (ZAZ nr.34)

QV nr.1881, (ZAZ nr.36)

QV nr.1706, QV nr. 1910 (ZAZ nr.37)

QV nr.1923/1, QV nr. 1927, QV nr. 1930/1, QV nr. 1942/1, QV nr. 1922, QV nr. 1931, QV nr. 1929, QV nr. 1939/1, QV nr.1941/1, QV nr. 1921/1, QV nr. 1934, QV nr. 1942/1   (ZAZ nr.38)

2. Materiali i regjistrimit filmik të procesit të numërimit të votave të QV-ve të ZAZ nr.36 dhe ZAZ nr. 28 është i një cilësie shumë të dobët, që e bën të pamundur vlerësimin e votës nëpërmjet tij, si dhe ka ndërprerje të vazhdueshme.

3. Dëmtimi i materialit të regjistrimit filmik, është bërë me dashje për të mbuluar dhe fshehur pasqyrimin e falsifikuar të votave të subjektit zgjedhor Lista e Barabartë, në Tabelat Përmbledhëse të rezultatit të votimit për QV të pretenduara në këtë ankim.

4. Duke qenë se në pikën 4 të objektit të padisë , kërkohet kopje e riprodhuar e padëmtuar dhe e pandërprerë e regjistrimit filmik të numërimit dhe vlerësimit të fletëve të votimit për çdo QV të Zonës Zgjedhore të Qarkut Tiranë, në mënyrë që të pasqyrojë pa ndërprerje për secilën QV procesin e numërimit dhe vlerësimit të votave, dhe ky proces mund të realizohet për shkak të dëmtimit të pakthyeshëm dhe pamundësisë objektive. Për realizimin e saj kërkojmë që KQZ të vendos që të numëroj dhe të vlerësoj votat në të gjitha QV të e zonës zgjedhore qarku Tiranë. Ky pretendim bazohet në nenin 172 të Kodit Zgjedhor i cili shkeljen e parimit të transparencës së procesit zgjedhor e lidh ose me dhënien e sanksioneve administrative ose me konsumin e veprës penale, në varësi nëse shkelje e këtij parimi ka ndikuar ose jo ne rezultatin e zgjedhjeve.   
Komisioni Qendror i Zgjedhjeve në lidhje me kërkesën e paraqitur kreu veprimet si më poshtë:
1. Me shkresën nr.4989 Prot., datë 11.07.2017 i është drejtuar administratorit të shoqërisë “R&T” sh.p.k, si kompania përgjegjëse për administrimin e përdorimit të kamerave regjistruese dhe monitorëve mbi tavolinën e numërimit  dhe për dijeni dhe Partisë “Lista e Barabartë” ku ka kërkuar një përgjigje teknike prej kësaj shoqërie në lidhje me saktësinë e regjistrimeve filmike të cilat KQZ ia ka vënë në dispozicion subjektit zgjedhor “Lista e Barabartë”.
2. Kompania “R&T” sh.p.k me shkresën nr.5064 Prot., datë 13.07.2017 “Kthim përgjigje” sqaron se regjistrimet janë të pandërprera, pasi kamerat janë të konfiguruara me opsionin “motion detection” dhe nuk filmojnë në momentin që nuk ka lëvizje në sipërfaqen e tavolinës së numërimit. Për këtë arsye materiali i vënë në dispozicion dhe i nxjerrë automatikisht nga sistemi është i ndarë në shume video me formatin “Avi”. Cilësia e regjistrimit të kamerave është 1.3 mpx dhe rezolucioni i pamjeve është 1280x720 px, por kjo është e mjaftueshme për të verifikuar shënimet në fletën e votimit. 
3. Me shkresën nr. 5064/1 Prot., datë 18.07.2017 i është drejtuar subjektit zgjedhor                   “Lista e Barabartë” për ti vënë në dispozicion, përgjigjen në lidhje me ankimin administrativ të depozituar në KQZ.
Për sa i përket pretendimit se “Materiali i regjistrimit filmik është i dëmtuar pasi për shumë QV të zonës zgjedhore qarku Tiranë, nuk pasqyron në mënyrë integrale dhe të pandërprerë procesin e numërimit dhe vlerësimit të votave nga GNV, duke filluar që nga momenti i hapjes së kutisë së votimit, administrimit të procesverbalit të mbylljes së votimit, pasqyrimin e fletës së votimit në pjesën e pasme deri në momentin e plotësimit të Tabelës së Rezultateve për QV” nuk qëndron pasi:
Referuar nenit 94, pika 4 KQZ mund të vendosë përdorimin e kamerave regjistruese dhe të monitorëve (ekraneve) për shfaqjen e fletëve të votimit përpara vlerësimit të tyre. Kamerat me rezolucion të lartë instalohen mbi tavolinën e numërimit në mënyrë të tillë që bëjnë të mundur regjistrimin e vlerësimit të çdo flete votimi. Regjistrimi filmik transmetohet në kohë reale në monitorë të vendosur përballë vëzhguesve të subjekteve zgjedhore. 
Udhëzimi i KQZ-së nr. 5 datë 22.04.2015 “Për organizimin e punës në vendin e numërimit të votave, radhën e veprimeve gjatë dorëzimit të materialit zgjedhor, numërimit të votave dhe nxjerrjes së rezultatit të zgjedhjeve për zonën e administrimit zgjedhor”, në nenin 17, pika 3 dhe 11 dhe nenin 20, pika 3 parashikon specifikisht veprimet qe kryejnë anëtarët e Grupit të numërimit për të mundësuar regjistrimin e fletëve të votimit.
Sipas dispozitave të sipërcituara anëtaret e grupit të numërimit kanë detyrimin të shfaqin përpara kamerave regjistruese, fletët e votimit në pjesën e pasme të tyre, fletët e votimit në pjesën e përparme ku është dhe shënimi i zgjedhësit si dhe tabelën e rezultatit për Qendrën e votimit të hartuar nga Grupi i Numërimit. Nuk është detyrim ligjor por dhe pamundësi teknike që grupi i numërimit të mundësoj regjistrimin e të gjitha veprimeve proceduriale të parashikuara nga nenet 116, 117, 118, 119                    i Kodit Zgjedhor.

Referuar nenit 116, 117, 118, 119  të Kodit Zgjedhor procesi i numërimit të votave nga Grupet e numërimit, parashikon ndërprerje të procesit në rast të kontestimeve të mundshme nga ndonjë prej anëtarëve, apo vëzhguesve të subjekteve zgjedhore. Në rast të kontestimeve, Grupi i Numërimit ndërpret numërimin deri sa KZAZ të marr vendimin përkatës për kontestimin. Kodi Zgjedhor, në procesin e numërimit parashikon ndërprerje, në këto kushte dhe procesi i regjistrimit nuk mund të jetë një proces integral dhe i pandërprerë.

Për sa i përket pretendimit se “materiali i regjistrimit filmik të procesit të numërimit të votave të QV-ve të ZAZ nr.36 dhe ZAZ nr. 28 është i një cilësie shumë të dobët, që e bën të pamundur vlerësimin e votës nëpërmjet tij, si dhe ka ndërprerje të vazhdueshme”, referuar informacionit marrë nga kompania dhe vëzhgimit bërë nga specialistët e DTI-së nuk rezulton të ketë ndryshim nga materiali filmik i ZAZ-ve të tjera .

Teknikisht procesi i regjistrimit të vlerësimit të fletëve të votimit është vendosur që në vitin 2009 kur u fut për herë të parë në Kodin Zgjedhor dhe teknologjia e përdorur nuk ka ndryshuar. Kamerat janë blerë nga KQZ sipas specifikimeve teknike të përcaktuara mbështetur në kërkesat e Kodit Zgjedhor dhe të akteve nënligjore të miratuara në zbatim të tij nga KQZ. Kamerat, siç u theksua dhe më sipër,      janë të konfiguruara me opsionin “motion detection”, pra filmojnë vetëm kur në rrezen e shikimit të tyre ka lëvizje dhe nuk filmojnë në momentin që nuk ka lëvizje. Në këtë kuptim në momentin që ndërpritet procesi mbyllet “dosja” (file) elektronike dhe me rifillimin e procesit çelet një “dosje” tjetër. “Dosjet” elektronike marrin në mënyrë automatike emrin e tavolinës ku bëjnë shërbimin dhe kohën se kur fillojnë regjistrimin. Çdo “dosje” elektronike ka ngarkesën në “kilobite” dhe kohëzgjatjen e regjistrimit. Theksojmë se kopjet që u jepen subjekteve zgjedhore nuk janë të riprodhuara nga KQZ por identike me atë çfarë është regjistruar realisht. Pretendimi se gjatë “riprodhimit” janë dëmtuar pamjet filmike duhet vërtetuar nëpërmjet ekzaminimit me mjete specifike dhe nga ekspertë përkatës.
Për sa i përket pretendimit se për nevoja të hetimit administrative në lidhje me ankimin e paraqitur nga Partia “Lista e Barabartë”, që KQZ të vendos që të numërojë dhe të vlerësojë votat në të gjitha QV- të e zonës zgjedhore qarku Tiranë, nuk mund të pranohet nga KQZ si i pabazuar në ligj.
Referuar nenit 136 dhe 138 të Kodit Zgjedhor KQZ mund të vendosi për hapjen e kutive të votimit, rinumërimin dhe rivlerësimin e votave vetëm gjatë shqyrtimit të kërkesave ankimore, kundër vendimeve për nxjerrjen e rezultatit të votimit për Zonën Zgjedhore përkatëse.
Referuar nenit 178, pika 6  të Kodit Zgjedhor KQZ  mund të hap Kutitë e votimit vetëm pasi kanë kaluar 6 (gjashtë) muaj pas shpalljes së rezultatit përfundimtar të zgjedhjeve, me qëllim administrimin e dokumentacionit, sipas regjimit të përcaktuar në aktet ligjore në fuqi.
Në këto kushte kërkesa e paraqitur nga Partia “Lista e Barabartë” nuk mund të pranohet,                     si e pambështetur në prova dhe në ligj.

PËR KËTË ARSYE
Komisioni Qendror i Zgjedhjeve mbështetur në nenin 23, pika 1, germa, a  Ligji nr.10019, datë 29.12.2008 “Kodi Zgjedhor i Republikës së Shqipërisë”, i ndryshuar dhe neni 24/2, pika 5 i ligjit nr.8580, datë 17.02.2017 “Për partitë politike“ i ndryshuar, me ligjin 90/2017, Udhëzimi i KQZ-së nr. 1, datë 31.05.2017 “Për përdorimin e materialeve propagandistike dhe vendet për afishimin e tyre gjatë fushatës zgjedhore”.

V E N D 0 S I:
1. Mos pranimin e ankimit administrativ të subjektit zgjedhor Partia “Lista e Barabartë” nr.526 prot., datë 24.07.2017.

2. Ky vendim hyn në fuqi menjëherë.

3. Kundёr kёtij vendimi mund tё bёhet ankim nё Kolegjin Zgjedhor, pranё Gjykatёs sё  Apelit Tiranё, brenda 30 ditёve nga shpallja e kёtij vendimi.

                              Nr. 560 i Vendimit
   Data 31.07.2017 e Vendimit   Ora 10:00 e Vendimit

Shqyrtimin e ankimit administrativ të Partisë Lista e Barabartë nr.5226 prot., datë 24.07.2017 

